
■香港文匯報記者 雨航

「黃店」經常向「手足」告急，唔少無腦黃絲不斷進

貢，加上收埋收埋幾多又唔使向「金主」交代，唔怪得有

「黃店」老細們叫人做義工，自己就猛加人工，仲要大咬

到月薪十萬咁狼啦！自稱「良心」網購平台嘅「光時」近

日就爆出肥上瘦下嘅醜聞，原來有位代號P、出任其中一個部門主管嘅

「光時」義工，喺被舊公司炒魷後要求「光時」開十萬月薪請佢做全

職，更得到其他幾個同流合污嘅部門主管嘅支持。最大問題係，佢肥自

己之餘仲要刻薄「手足」，令唔少「手足」冇工開又冇得接受培訓。唔

少網民鬧爆「光時」食人血饅頭，睇嚟壓榨「同路人」嚟賺錢，已經成

為大家對「黃圈」嘅刻板印象。

「光時」刻薄「手足」索薪十萬自肥
涉造數迫走前線兼職 高層開天價轉全職

爆料人喺「連登」開 post 話要「俾
（畀）大家睇一睇『光時』內部到底

有幾黑暗」，話說P、K、O、B呢4人一
直以義工身份幫「光時」管理唔同部門，
直至今年3月P同K就要求轉為受薪員
工，點知P一嚟就索價十萬，咁B就要求P
提供履歷，睇吓P究竟值唔值十萬人工，
點知其他3人竟然反對，最後激到B離開
「光時」。
爆料人續稱，P上一份工嘅月薪只得四五
萬，而且佢喺「光時」做義工嗰陣已被舊公
司炒魷，𠵱 家轉入「光時」攞多一倍人工真
係好唔合理，而且P更為咗盤數，成日迫做貨
倉嗰班兼職「手足」提早打卡，再慢慢cut更
cut到啲「手足」捱唔住嗰雞碎咁多嘅人工而
走晒。

拒幫「手足」辦手續提早出獄
爆料人其後愈講愈嬲，話早前有位因
「旺暴」入獄嘅「手足」，希望「光時」
可以協助佢申請釋前就業計劃，等佢可以
早半年出獄，點知P對呢件事不問不聞，
搞到事件不了了之。
爆料人批評，「光時」近日開始叫人捐
錢，似乎有心搶「612人道支援基金」同
「星火同盟」嘅「水源」，懷疑「光時」
已經被錢遮眼，違背咗唔靠捐款養活「手

足」嘅初衷，佢最後仲叫大家唔好再幫襯
「光時」𠻹：「佢地（哋）點解可以霸佔
黃圈資源，出高薪俾（畀）自己呢！」

網民批食「血饅」促公開數簿
「Haul-away」睇完即刻響應罷買：

「十萬一個月？仲叫我點幫襯得落，同食
人血漫（饅）頭有咩分別？」「AQUAL-
ABEL」就話：「希望篇野（嘢）係假。
我個個月都課金落去幫『手足』，睇黎
（嚟）要停了。」「半田悠人」就話：
「當初又話會公開成條數，到今時今日都
未見到。」「金蝶萬歲」就更直接：「叫
佢公開數簿，呢幾個月收幾錢人工！」

盲粉照撐反質疑「同道」抹黑
不過，政見行先、是非冇件事係黃絲嘅

特徵。有人更試圖轉移視線，將「不合理
咁高薪」spin做「冇理由叫人打工唔食
飯」咁講。「愛爾蘭共和軍」更覺得咁樣
「好平常」：「鄺神（鄺俊宇）都十皮一
個月，有乜問題？」「lebron」就稱：
「又想分化？『手足』都要開飯，不完美
可改善！」「Ohmyholygod」亦質疑：
「樓主叫人罷買『光時』幫襯其他舖頭，
其實你係咪第二啲『黃店』嘅打手嚟
咋！」

打「黃」工被非禮 女「手足」焗啞忍
邊啲人被非禮都唔報警？咪就

係嗰班本身犯咗事嘅「手足」
囉。網媒「輔仁媒體」總編容樂
其近日撰文，話接獲幾位被
「黃」公司高層非禮嘅女「手

足」求助，但弊在佢哋唔敢亦唔想報警，所以只
能透過上載同「黃」公司高層嘅對話記錄，警惕
其他「手足」小心求職陷阱咁話。雖然遭性騷擾
值得同情，不過呢啲「黃絲」周身屎，唯有
「唂」一聲吞咗佢。
容樂其喺輔仁媒體上傳自己同女「手足」嘅對話
截圖。截圖顯示，呢位女「手足」聲稱嗰位「黃」
公司高層不斷問佢攞相睇，甚至夜晚11點約佢單
獨去僻靜嘅地方「吹水」，結果就被問有冇男朋

友，仲被摸手掃背，連手機都要交出嚟畀人睇裏面
啲內容𠻹。
女「手足」又稱，呢位「黃」公司高層喺外面
扮失業，向唔同「家長」伸手攞錢，然後拎啲錢
嚟請「手足」，幫自己攞光環，遇上任何反對或
不服從嘅聲音，就會刪除留言同炒「手足」，事
後仲會公開嗰班「手足」嘅地址。
睇完呢位女「手足」嘅呼籲，另一位「同路

人」就拒絕咗該名「黃」公司高層嘅邀約，點知
對方死纏爛打，連發幾十個訊息話自己「無錢、
無樣、無事業」、「邊有心情溝女」、「人血乜
鬼」。咁樣真係口同鼻拗喎！

涉案者睇死事主唔敢報警

容樂其就慨嘆：「『手足』界朋友有個特性，
就係出事無可能報警。試想一下，如果有聲稱只
聘請暴徒嘅公司，你向警察話自己喺入面返工，
咁係咪即係向警方自首？」「利用『手足』報唔
到警所以為所欲為嘅人，除左（咗）粗口之外真
係唔知有咩好講。」
網民「Mi Penki」就覺得唔使理咁多：「算吧

啦『黃色經濟圈』，叫『手足』食屎啲人都照排
晒長龍幫襯架（㗎）啦。」「Hon Pan Tsui」就
揶揄：「『真．黃色』經濟圈」。
「Leo Lee」就話：「理佢係咪『黃』，非禮就
報警啦諗咁多。」「馬卓」就話呢個係「黃圈」
通病：「到時報警會唔會又畀（俾）人話『做乜
咁守法』？」 ■香港文匯報記者雨航

是非不分，只問利益，
就係「黃色經濟圈」嘅特
質。自稱喺黃店古月聚打
咗一年工嘅員工，早前喺
facebook發帖指控老闆嘅

細佬接管店舖後，「炒晒啲舊員工」，發
帖者仲話自己俾人拖欠遣散費，更質疑新
老闆嘅「顏色」。古月聚則發帖話對方誹
謗，反咬被炒嗰個人先唔係「黃」，而且
只炒咗佢一人，但就以「保護」更多人為
藉口，唔肯正面回答個店舖𠵱 家嘅定位，
搞到啲立場各異嘅「黃絲」吵到不可開
交。但點知，挑起件事嘅員工日前就突然
宣布件事「已經解決」，但完全唔交代詳
情。啲「黃絲」就鬧佢哋當出聲嘅「街
坊」係 condom（避孕套、意指用完即
棄）。

稱被拖遣散費 圍罵店東唔「黃」
「古月聚台灣古早味美食—元朗店」老
闆鄭國濱早前過咗身，之後自稱係其前員
工嘅「Jeffrey Tang」（鄧子軒）就喺一個
黃色fb專頁發帖，話自己突被告知舖頭有
新股東加入，所以要將舊夥計「全部遣

散」，仲攻擊接手該店嘅鄭國濱細佬，話
佢從來無參與其兄以「黃店旗號」營運等
決策，對支持「抗爭」冇功勞，並煽動其
他黃絲杯葛間舖。
唔少人紛紛要求古月聚交代立場。為顧

全店舖利益，古月聚就發帖反咬對方誹
謗，稱只係炒咗佢一人，仲話炒佢係因為
品質與人品問題，又話自己「與店主默默
支持社會運動多年」。至於𠵱 家是否係
「黃店」，佢哋就以「保護更多人」為藉
口唔回應。啲「黃絲」見古月聚唔肯認
「黃」，立即拋開勞資糾紛問題，圍剿其
「唔黃」。

突轉軚和解 激嬲幫罵者
件事成功挑起咗「黃絲」嘅好鬥心，點

知始作俑者「Jeffrey Tang」日前發帖稱，
經雙方商討協商後已得到解決，今後雙方
都不會作出任何追究。
至於個風波暴露出嘅是是非非，擺明佢

哋都私下傾定，唔打算理。網民「陳浩
霖」就留言大罵：「你真係玩×晒，雙方
都唔使解釋？咁你當初開post××？」
「Ciga Chan」亦話，「Jeffrey Tang」已

經將私事公開化咗，「高調×完有公開交
代的責任。」「Wai Kiu Chan」亦覺得俾
人利用：「覺得委屈開 po 呻完，我地
（哋）幫你圍剿完，搞掂（咗）解釋都唔
洗（使）解釋，『打完齋唔要和尚』。」
呢啲搵笨嘅事喺「黃圈」發生咁多，黃絲
唔係𠵱 家都唔知啩？呢啲咪「黃圈」嘅真
面目，仲要做黃絲嗰啲唔該醒醒定定啦。

■香港文匯報記者 杜思文

「黃色經濟圈」
最擅長嘅當然就係
內鬥，繼龍門冰室
宣布退出「黃圈」

後，另一「重要」文宣成員「紙漫
糖」亦因為頂唔順黃絲嘅攻擊，亦
宣布退出「黃圈」。
紙漫糖嘅生意係做手工摺紙模型，

中秋節時就公開咗「連登豬」燈籠嘅
紙模，10月3日仲好無私好大方咁
話，公開燈籠紙模係想大家都有個愉
快中秋，歡迎大家自行打印送友自
用，若有人想派或義賣，亦歡迎聯
絡，但第二日紙漫糖就post出另一
「黃店」「樂文文具公司」印刷該燈
籠紙模並出post販賣嘅截圖，話歡迎
大家自己印同埋拎去印店印，但印店
印好晒再去賣就唔得，又話希望大家
尊重創作，標明出處。

與「同路人」炒大鑊被圍攻
大批網民為紙漫糖抱不平，攻擊

樂文唔寫出處係無常識，攞人哋設
計去賣係好無恥。樂文見狀立刻出
post辯解，話自己只係幫區內街坊印
刷，收錢只係收「材料費」，又寫
出材料成本價目證明冇加價，仲篤
爆紙漫糖賣70蚊一隻，價錢遠高過

樂文嘅38蚊一隻。
樂文又貼出與紙漫糖嘅聊天截圖，

顯示印刷連豬紙模已經得到紙漫糖許
可，而佢哋亦喺10月2日發帖感謝紙
漫糖公開紙模，仲訴苦話自己基於好
心協助街坊代印，卻招來偷圖、賣燈
籠等指控，「實在委屈。」
網民睇咗樂文辯解，就又一邊倒企

咗喺樂文一邊。網民「Klam Lam」
就話黃店唔係唔使食，質問：「點解
黃店免費幫人印嘢又會冇好報呢？係
咪因為之前印咗一萬張免費，現在收
返印刷費就係人血饅頭呢？」
紙漫糖見已失人心，只能黯然離

場。佢喺「離別感言」仲話因為做
「連豬」紙模，8年淘寶店已冇咗，
直情係得罪完「紅圈」，再得罪埋
「黃圈」。之後唔會再畫有關的
圖，所有有關的圖紙唔好再問佢
攞，往後「黃圈」文宣都會缺席，
更加擔心俾海關找上。自己唔係
「聖人」，俾大雄欺負就唔會再挺
大雄。
連登仔「品味生活」直言，𠵱家

「黃圈」文化真係好難頂，應該好
多舖頭後悔表示過係黃。「將軍澳
驅魔人」亦附和話多得「黃衛
兵」。 ■香港文匯報記者 杜思文

自稱「良心」網購平台嘅「光
時」，因傳出主管P肥上瘦下一
事，成為「黃絲」最新嘅罷買對
象。眼見財路受阻，「光時」噚日
終於喺「連登」解畫，但成篇文完
全冇提過「手足」，反而不停話P
為咗「光時」「勞心勞力」，事無
大小都「全情投入」，仲話「開過

公司嘅人就會明白」點解P會有十萬人工呢
個數喎。咁嘅回應簡直係搵火水嚟救火，
但盲撐嘅「黃絲」依舊話要不分化不割
席，難怪大家嘈到停唔到口。
「光時」喺「連登」用咗成千字去塑

造P對公司「勞苦功高」，事事「親力親
為」嘅形象，講到上至公司大方針，下
至啲貨用咩紙箱，P都功不可沒，真係明
眼人都睇得出「光時」要為P護航。
對P嘅人工同履歷，「光時」唔止冇應
網民要求公開交代，反而好寸咁話：
「現時由P主力負責管理嘅部門包括：
Logistics（物流）Sourcing（採購）IT
（資訊科技）Finance（財務），而至於
點解會有$100,000人工呢個數，開過公司
嘅人就會明白，而實際P係無$100,000人

工」、「要加入一間政治色彩濃厚嘅公
司擔任要職並唔係一個輕易嘅決定，而
呢個經驗將來亦都難以寫落CV。」
最早爆出「光時」醜聞嘅「連登」會

員「我只係借 account」旋即開 post 狙
擊，並公開一封「光時」前主管B寫嘅公
開信，批評「光時」逃避指控，要求網
民繼續罷買，又質疑「光時」嗰篇官方
回應都係由P寫㗎喎。

舊員工呻被剝削 批肥上瘦下
另一自稱「光時」舊員工嘅網民亦火

滾：「可以同大家講有堆做倉嘅『手
足』一星期番（返）6日，月薪$13,500，
個倉無冷氣，有d（啲）『手足』一星期
剩（淨）係比（俾）人叫番（返）一
更，560蚊一日，而（𠵱 ）家個管理層自
己confirm出10萬比（畀）自己，補句咩
開公司會明？而（𠵱 ）家我想知有邊個
明？明明就肥上瘦下刻薄『手足』！」
「明明三」就慨嘆：「作為一個『光

時』客仔，睇完個DOC，呢檔野（嘢）
完全黑箱作業，吞晒公眾對『黃圈』支
持，圍爐剝削『手足』，但始終『手

足』人微言輕，『黃圈』D（啲）傻仔始
終都會盲目幫襯支持。」

暗指被惡意中傷 拒再回應
「光時」其後再喺facebook發聲明，聲

稱「所有員工薪酬均處符合市場及合理
範圍」，又暗指被網民惡意中傷：「此
聲明過後，我方將對坊間作出猜測不再
回應，亦絕不認同坊間所提及不實之謠
言。」
「Eric Cheung」單刀直入問：「隔左

（咗）成日，義工、前員工、現職員工
既（嘅）指控都冇回應過。」「Wing
Ho Chiu」就摷返「光時」開店時嗰張寫
住「盈利全數支援香港社運」嘅poster：
「話老闆賺大錢冇問題嘅人，不如對住
哩（呢）張當初『光時』嘅宣傳講多
次？」
「Ken Chan」就揶揄：「幾時請下
（吓）人做管理層？出番（返）6位數人
工先？我去！」「Cecilia Lam」就建
議：「你哋係咪少緊個公關部？啲回應
拿（賴）晒嘢，我唔使十萬，出5萬我幫
你做！」 ■香港文匯報記者 雨航

管理層死攬 網民唔收貨

■容樂其話
接獲被「同
路人」非禮
嘅女「手足」
求助，但事
主最終都係
唔敢報警。

容樂其
fb截圖

■有自稱「光時」小員工嘅網民踢爆，「光時」高層肥上瘦
下、刻薄「手足」。 「連登」截圖

■「光時」喺「連登」發千字文回應，但其堅持護短，更讚揚
當事人「勞心勞力」，反引起網民反感。 「連登」截圖

■事主煽動黃絲追罵前僱主，惟事後卻突
稱不作追究，激嬲幫口網民。 fb截圖

